
Als amitgs emigrai
da Sur Flurin Camathias

Sin tiara cun nus ein r^tljadas
En fossa restonzas mortalas;
Las olmas ein emigradas
Sco sch' ellas havessen giu alas :

Ein idas en 1' auter mund
Cun lur tarlischur Sil frunt.

Amitgs ventireivels, stimavas
La patria terrestra ord moda,
La viarva materna plidavas,
Tuccavas oreifer la noda:
En megliera glisch ei vegnius
Vies spert, ch' ei da sura sclarius.

Amitgs, vus resteis damaneivel
AI pievel romontsch ella Rezia;
Salveis in meret nunsvaneivel
Pervia de vossa carezia:
Pil bien vus haveis urregiau,
En ovras talents veis mussau.

Ei dat sur las Stellas ventira,
Ch' ins gauda cheu buca sin tiara,
Per quella noss' olma suspira
E suenter siu Diu eil' empiara:
Amitgs per romontsch lein urar:
O Segner, nus meina el clar!

